
ԿԱՐԵՎՈՐ ՏԵՂԵԿՈՒԹՅՈՒՆՆԵՐ
Զեկուցման նոր պահանջներ CalWORKs և CalFresh ծրագրերի շրջանակներում

CALIFORNIA DEPARTMENT OF SOCIAL SERVICES

Շրջանը ձեր զեկուցման եղանակը Եռամսյակայինից 
փոխում է Տարեկանի: Ստորև բերված են 2012 
թվականի հոկտեմբերի 1-ից ուժի մեջ մտնող 
փոփոխությունները:

Զեկուցման Կանոններ
Նախկինում դուք տրամադրում էիք QR 7 ձևաթուղթը 
յուրաքանչյուր երեք ամիսը մեկ:
2012 թվականի հոկտեմբերի 1-ից ձեզ անհրաժեշտ 
կլինի լրացնել միայն տարեկան Վերանայման/
Վերասերտիֆիկացման (RD/RC) ձևը: Եթե 
ունեք վաստակած եկամուտ և ստանում եք 
CalFresh նպաստներ, ապա պետք է անցնեք 
Վերասերտիֆիկացում (RC) ամեն 6 ամիսը մեկ:

Ինչպես Եռամսյակային զեկուցման դեպքում, դուք 
փոստով կստանաք հանդիպում նշանակելու մասին 
գրություն՝ երբ լրանա ձեր RD/RC ժամկետը: Եթե 
բաց թողեք ձեր RD/RC հանդիպումը և չայցելեք մինչև 
ամսվա վերջը, ապա ձեր օգնության տրամադրումը 
կդադարեցվի:

Օրինակ: 2013 թվականի մարտի 18-ին դուք շրջանի 
մարմիններից ստանում եք հանդիպում նշանակելու 
մասին գրություն, որում նշված է, որ հանդիպումը 
նշանակված է 2013 թվականի ապրիլի 4-ին: Եթե բաց 
թողեք հանդիպումը և չներկայանաք մինչև ամսվա 
վերջ, ձեր գործը կդադարեցվի:

«Սոց. ապահովումից դեպի աշխատանք» ծրագրի 
զեկուցման կանոններ
Չնայած այլևս պետք չէ ներկայացնել QR 7 ձևաթուղթը, 
ձեզանից դեռ կարող է պահանջվել շրջանի 
մարմիններին ներկայացնել այլ տեսակի զեկույցներ: 
Օրինակ՝ Եթե դուք աշխատում եք և ձեր աշխատած 
ժամերի մասին զեկուցում եք շրջանի մարմիններին, 
ապա դուք պետք է շարունակեք դա անել՝ շրջանի 
մարմինների պահանջով:

Եկամուտների Զեկուցման Շեմին (IRT) վերաբերող 
կանոնների փոփոխություններ
IRT-ն ամսեկան ընդհանուր եկամուտի գումարն է, որի 
մասին դուք պետք է զեկուցեք 10 օրվա ընթացքում: 
«Ամսական ընդհանուր եկամուտի» տակ մենք 
հասկանում ենք ձեր ընտանիքի կողմից ստացվող 
բոլոր դրամական միջոցները: Շրջանի մարմինները 
ձեզ կտեղեկացնեն ձեր IRT-ի գումարի մասին և 
դրա ցանկացած փոփոխության դեպքում շրջանի 
մարմինները ձեզ կծանուցեն գրավոր տեսքով:

CalWORKs-ի համար: Փոխվում է եկամուտի 
գումարը, որի մասին դուք պետք է զեկուցեք 10 օրվա 
ընթացքում: IRT-ի գումարը կախված է ձեր ընդհանուր 
եկամուտից և ձեր ընտանիքի անդամների քանակից: 
Նախկինում մենք կդադարեցնեինք ձեր նպաստների 
տրամադրումը, եթե ձեր ընդհանուր եկամուտը 
գերազանցեր IRT-ի չափը: Նոր կանոնների համաձայն, 
երբ դուք զեկուցում եք ձեր IRT-ն գերազանցող 
եկամուտի մասին, շրջանի մարմինները կարող են 
նվազեցնել նպաստի չափը կամ դադարեցնել դրա 
վճարումը:

Օրինակ: Եթե ձեր IRT-ն կազմում է $900, իսկ 
ձեր եկամուտը $800 է, ապա կարիք չկա զեկուցել 
փոփոխության մասին մինչև ձեր հաջորդ RD/RC-ն: 
Եթե ձեր եկամուտը $901 կամ ավելի է, ապա դուք 
դրա մասին պետք է զեկուցեք ձեր գործով զբաղվող 
աշխատակցին 10 օրվա ընթացքում: Ձեր նպաստները 
կնվազեցվեն կամ կդադարեցվեն: Եթե ձեր նպաստները 
նվազեցվեն, շրջանի մարմինները ձեզ կտրամադրեն 
նոր IRT:

CalFresh-ի համար: Նախկինում ձեզ համար 
սահմանված IRT չկար: Սկսած 2012 թվականի 
հոկտեմբերի 1-ից դուք պետք է 10 օրվա ընթացքում 
զեկուցեք ամեն անգամ, երբ ձեր եկամուտի աղբյուրը 
փոխվում է, երբ ձեր ամսեկան ընդհանուր եկամուտը 
սկսում կամ դադարում է, երբ ձեր վաստակած 
եկամուտը փոխվում է ավելի քան $100-ով կամ ձեր 
չվաստակած եկամուտը փոխվում է ավելի քան $50-ով:

Պարտադիր զեկուցման կանոններ
CalWORKs-ի շրջանակներում պարտադիր զեկուցման 
կանոնները նույնն են, ինչ Եռամսյակային զեկուցման 
համար, միայն մեկ լրացումով. դուք պետք է տաս 
օրվա ընթացքում զեկուցեք ձեր ընտանիքի կազմի 
փոփոխության յուրաքանչյուր դեպքի մասին:

CalFresh-ի շրջանակներում, եկամուտների մասին 
զեկուցելու պահանջից բացի, դուք պետք է նաև 10 օրվա 
ընթացքում զեկուցեք ամեն անգամ տեղափոխվելու, 
վարձակալության կամ կենցաղսպասարկման 
վճարների փոփոխության (միայնտեղափոխվելու 
դեպքում), դատարանի որոշմամբ երեխայի խնամքի 
համար վճարվող գումարի փոփոխության կամ ձեր 
ընտանիքի անդամների կազմի փոփոխության մասին:

Կամավոր զեկուցման կանոնները նույնն են.
Կամավոր զեկույցները կարող են ավելացնել ձեր 
նպաստների գումարը:

